
Transcription du poeme

Texte

Sur tous desirs je ne quiers rien, que d’estre
Ganimedes, non que sois envieux,
Que Jupiter soit mon Roy & mon maistre,
Non pour avoir estat dedans ses cieux,
Non pour gouster ses vins delicieux,
De son Nectar je n’ay aucune envie :
Non pour oster ma pensée asservie
De ce bas lieu, qui m’est souvent moleste :
Mais c’est a fin qu'une foys en ma vie
Je sois porté par cest oyseau celeste.
Forme poétiqueDizain

